
Hiermee word jy hartlik uitgenooi na Excelsus se vyfde lentekonferensie, Lente in Bediening en Teologie.  Die konferensie vind plaas vanaf 5 tot 7 Oktober 2010 by Universiteitsoord en die Universiteit van Pretoria. 

Die tema vir 2010 is …

AFFLUENZA!*
KAN ONS GENEES WORD?

*”A painful socially transmitted condition of overload, debt, anxiety and waste resulting from the dogged pursuit of more!”

Tydens die drie oop sessies word die verbruikerskultuur vanuit drie perspektiewe belig:

· ’n Teologiese perspektief op Affluenza (Gerald West)

· ’n Filosofiese perspektief op Affluenza (Louise du Toit)

· ’n Ekonomiese perspektief op Affluenza (Trevor Manuel)

Dinsdagaand is daar ’n oop lesing onder leiding van die Fakulteit Teologie (UP).  Verder is daar 24 keuse-temas waaruit jy kan kies.
Jy kan op Tukkies se sportgronde (LC de Villiers) parkeer; daar is ’n gratis busdiens spesiaal vir konferensiegangers gereël.  Die bus vertrek elke oggend vanaf die sportgronde na Universiteitsoord en aan die einde van die dag se program vanaf Universiteitsoord terug na die sportgronde.  Dui asseblief op die inskrywingsvorm aan of jy van die busdiens gebruik gaan maak.

Teken asseblief die datum aan en maak seker dat jy so gou moontlik inskryf.  Die inskrywingsfooi beloop R 620-00 per persoon (R 570-00 indien jou inskrywing en kursusfooi voor 13 Augustus 2010 ontvang word).

Die lentekonferensie is deel van Excelsus se program vir Voortgesette Bedieningsontwikkeling (VBO). 

By Excelsus bou ons saam aan ’n kultuur van lewenslange leer!

Vriendelike groete

Ferdie Clasen

Flip du Toit

Posbus 50

Wapadrand

0050

www.excelsus.org.za
vbo@excelsus.org.za
Tel 012 809 0107 / 012 809 0445

Faks 086 653 0766

LENTE IN BEDIENING EN TEOLOGIE

5 - 7 OKTOBER 2010

PROGRAM

AFFLUENZA!

KAN ONS GENEES WORD?

DINSDAG, 5 OKTOBER
08:00 - 09:00

Aankoms, registrasie

Universiteitsoord

09:00 - 09:30

Opening, verwelkoming en reëlings

Ferdie Clasen

09:30 - 10:30

Oop sessie 1

Affluenza: ’n Teologiese perspektief

Prof Gerald West

Teologie

Universtiteit KwaZulu-Natal

10:30 – 11:15

Tee / Koffie

11:15 - 12:30

Oggend Keuse-temas (O)

12:30 - 13:45

Middagete

13:45 - 15:15

Namiddag Keuse-temas (N1)

15:15 – 15:30

Tee / Koffie

15:30 – 17:00

Namiddag Keuse-temas (N2)

17:30 – 18:30

Aandete

18:30 – 20:00

Oop lesing 

Fakulteit Teologie (UP)

Van die “Self” tot “Persoon”: ’n Interdissiplinêre perspektief / 

In search of Self: Interdisciplinary perspectives on Personhood

Prof Wentzel van Huyssteen
Princeton Theological Seminary
(Almal welkom)

WOENSDAG, 6 OKTOBER

Voorsien eie ontbyt

08:45 - 09:30

Liturgie en Woord

Francois en Elizabeth

09:30 - 10:30

Oop sessie 2

Affluenza: ’n Filosofiese perspektief

Dr Louise du Toit

Filosofie

Universiteit van Stellenbosch
10:30 – 11:15

Tee / Koffie

11:15 - 12:30

Oggend Keuse-temas (O)

12:30 - 13:45

Middagete

13:45 - 15:15

Namiddag Keuse-temas (N1)

15:15 – 15:30

Tee / Koffie

15:30 – 17:00

Namiddag Keuse-temas (N2)

17:15

Wat is nuut op my vakgebied?

18:30

Verdaag (voorsien eie aandete)

Aand vry

DONDERDAG, 7 OKTOBER

Voorsien eie ontbyt

08:45 - 09:30

Liturgie en Woord

Wyn in oorvloed vir ’n lewe in eenvoud
Dr Cas Wepener
09:45 – 11:00

Oggend Keuse-temas (O)

11:00 11:30

Tee / Koffie

11:30 – 12:30

Oop sessie 3

Affluenza: ’n Ekonomiese perspektief

Minister Trevor Manuel

Nasionale Beplanningskommissie

Republiek van Suid-Afrika

12:30 – 12:45

Afsluiting

12:45

Middagete en vertrek

OGGEND KEUSE-TEMAS (O)

DIE VOLGENDE TEMAS WORD OOR DRIE DAE AANGEBIED

01.
Liewe aarde, om ’n groen preek te maak is nogal ’n uitdaging!

Willie van Heerden

02.
Nuut gedink oor die doop

Elsje Büchner en Johan van der Merwe

03.
Affluenza, politieke bevryding en ekonomiese verslawing. 


(’n Ou Testamentiese perspektief toegelig aan die hand van die Edik van 
Kores)

Fanie Cronjé
04.
Hoe sinies was Jesus oor rykdom?


Kobus Myburgh 

05.
Kerkmusiek - wat verklap dit oor ons verhouding met God?


Anneke Lamont
06.
Om plek te maak by die tafel: Gender in die Ou Testament en vandag


Julie Claassens
07.
’n Ekonomiese spiritualiteit, een wat tevrede is met minder

Johan van den Heever
08.
Die Bybel en die uitwissing van armoede


Eben Scheffler
NAMIDDAG KEUSE-TEMAS (N1)

13:45 – 15:15
DIE VOLGENDE TEMAS WORD DINSDAG EN WOENSDAG AANGEBIED

(Jy kies dus vir elke middag ’n ander tema)

N1.1
Leierskap = vrygewigheid!


Stephan Joubert
N1.2
Missionêre gemeentes (Gemeentes se genesingsreis ...) 


Gideon Kok
N1.3
Lidmaatbemagtiging


Rinel Hugo en Theo Marais
N1.4
Kleingroepe? ’n Bedieningsmodel wat verstommende vrugte lewer


Gerrie Doyer
N1.5
’n Verrassende "terugkeer" van die uitnodiging tot die benoeming van


God: sistematiese nadenke oor religieuse ervaring


Danie Veldsman
N1.6
Hoekom bodder ons nog met weelderige jeugprogramme as ouers die 
sleutel dra?


Johan Avenant en Alex Clark
N1.7
Modernity lost its transcendent foundations, theology lost its credibility: 
The urgency of integrating modern scientific insights into the worldview 
of faith and theology


Klaus Nürnberger
N1.8
Die Heilige Gees en ons verbruikersgees: Die gemeente as instrument in 
kultuurverandering


André van Niekerk
NAMIDDAG KEUSE-TEMAS (N2)

15:30 – 17:00
DIE VOLGENDE TEMAS WORD DINSDAG EN WOENSDAG AANGEBIED

(Jy kies dus vir elke middag ’n ander tema)

N2.1
Interkulturele entstof

Mark Rathbone
N2.2
Die biomediese revolusie en ’n etiek van verantwoordelikheid


Anton van Niekerk
N2.3
Is daar waarde in ’n waarde-gedrewe lewe?

Minnette Dempsey
N2.4
Bereiking van die kerklos lidmaat

Malan Nel
N2.5
"Hoe de hel durf ons vertel?" 

Willem Boshoff en Johan van der Merwe
N2.6
Ma en Pa, ek wil hê en hê en hê en hê... (Die verwagtings wat die 
verbruikerskultuur by jongmense skep)

Christina Landman
N2.7
Kuns, geloof en die verbruikerskultuur


Danie du Toit
N2.8
Van my wysie kruisie af? (Oor die o - so - onsoete geloof in Afrikaanse 
rock)

Christo Lombaard
OGGEND KEUSE-TEMAS

Uitgebrei

Die volgende temas word oor drie oggende ontwikkel. Jy bly dus vir drie oggende in dieselfde tema-groep van jou keuse.  Dui asseblief op die inskrywingsvorm jou eerste keuse aan, sowel as ’n tweede opsie indien jou eerste keuse om een of ander rede nie aangebied word nie.

Dinsdag en Woensdag: 11:15 

Donderdag: 09:45

Keuse-tema 01

Liewe aarde, om ’n groen preek te maak is nogal ’n uitdaging!

Ons gaan drie kwessies verken waarmee die maak van ’n groen preek ons konfronteer: (1) Hoekom is dit nóú nodig om groen preke te maak?  (2) Hoe lees ’n mens die Bybel vir hierdie doel?  Konsentreer jy maar op natuurvriendelike tekste? (3) Kan ’n groen preek enige effek hê?  Moet dit nie liewer deel wees van ’n meer omvangryke gemeenteprogram soos ’n seisoen van die skepping nie?

Leier: Prof Willie van Heerden. Willie is dosent in die Departement Ou Testament en Ou Nabye Oosterse Studie, Unisa.
Keuse-tema 02

Nuut gedink oor die doop
Miskien sal ’n groot deel van die problematisering van die doop stilweg verdwyn indien lidmate in geloofsgemeenskappe begelei word en mekaar help om hulle doop ernstig te neem as troos, aanmoediging en vermaning op die hele lewenspad.  Miskien het ons dermate verwaarloos wat vóór en ná die doop gebeur, dat ons ’n teoretiese verstaan van die doop gehad het, maar in werklikheid min ruimte geskep het vir belewing daar rondom.  Wat is die implikasies hiervan vir doopviering, doopkategese en geloofsvorming? 

Leiers: Drr Elsje Büchner en Johan van der Merwe. Elsje het in Kerkgeskiedenis gepromoveer en is tans predikant van Lux Mundi Gemeente in Pretoria waar sy onder andere verantwoordelik is vir Inkomprosesse waaronder die doop.  Johan is predikant van die NG Moedergemeente op Stellenbosch.  Hy het oor die verhouding tussen liturgie en etiek gepromoveer en sedertdien ook in die publieke teologie gepubliseer.
Keuse-tema 03

Affluenza, politieke bevryding en ekonomiese verslawing.

· ’n Ou Testamentiese perspektief toegelig aan die hand van
· die Edik van Kores -
In Deutero-Jesaja word die Persiese koning Kores "herder" en "messias" genoem.  In die Kores-silinder word na hom as "herder" en "gunsteling" wat deur Marduk uitverkies is verwys.  Kores bring vir die Judese ballinge bevryding, maar teen ’n prys. ’n Ou Testamentiese perspektief op politieke bevryding en ekonomiese verslawing. 

Leier: Dr Fanie Cronjé. Fanie is leraar van die NG Gemeente Jakaranda in Pretoria en assistent redakteur van Tydskrif vir Semitistiek. Hy het in Ou Testamentiese Wetenskap gepromoveer.

Keuse-tema 04

Hoe sinies was Jesus oor rykdom?

Wanneer mens na Jesus se woorde oor rykdom en besittings kyk, kom dit baie ooreen met die filosofie van die Sinici wat in sy tyd baie bekend was.  Ons gaan saam na ‘n paar tekste in die Evangelies kyk, dit met die Sinici se tekste vergelyk en kyk wat dit vir ons dag en tyd, vir mense met affluenza, te sê het.

Leier: Dr Kobus Myburgh. Kobus is sedert 1985 leraar van die gemeente Wierdapark.  Hy het sy doktorale studies oor die historiese Jesus gedoen.  Die titel van sy proefskrif was Jesus the Jew: Eschatological Prophet, Cynic Sage or Galilean Hasid?

Keuse-tema 05

Kerkmusiek - wat verklap dit oor ons verhouding met God?

Die tema fokus op die nie-ooglopende en dikwels verborge waarheid wat ons keuse van kerkmusiek oor ons denke van en verhouding met God verklap.  Daarby die rol wat die Muse speel in die verdoeseling van die oordadigheid "Affluenza" en in die verarming van die Woord.

Leier: Dr Anneke Lamont.  Anneke is orreliste in die NG Gemeente Suidoos-Pretoria. 

Keuse-tema 06

Om plek te maak by die tafel: Gender in die Ou Testament en vandag

Ons kyk hoe ’n aantal Ou Testamentiese verhale gebruik kan word as lens om belangrike temas rakende gender, wat beide vroue en mans vandag indringend raak, aan te spreek.  Temas sluit in gender en die media, gender en werk, gender en geweld.  Die onderliggende doelwit van hierdie lesingreeks is om vaardighede te ontwikkel om die Bybel te lees vir die volle menswaardigheid, respek en bevryding van vroue en mans as geskape in die beeld van God.

Leier: Prof Julie Claassens.  Julie is na 13 jaar van studie en klasgee in die VSA terug en is tans dosent in Ou Testament met ’n fokus op Menswaardigheid by die Universiteit van Stellenbosch.

Keuse-tema 07
’n Ekonomiese spiritualiteit, een wat tevrede is met minder
Daar is vandag soveel wat ooreenstem met die eerste 300 jaar van die kerk se geskiedenis: Die Romeinse oorheersing met sy totalitêre aanslag, mense wat in ’n godheid geglo het met baie min ateïste en tog groei die Christelike geloof in die tyd fenomenaal. Is die mistiek dalk die antwoord?

Leier: Dr Johan van den Heever.  Johan is leraar in die NG Gemeente Eldoraigne en nasionale koördineerder van die wêreld gemeenskap vir Christelike meditasie.

Keuse-tema 08

Die Bybel en die uitwissing van armoede

Hierdie tema word interaktief aangebied met hopelik baie gesprek en leer van mekaar.  Aandag sal gegee word aan (1) die definisies en konteks van armoede (vandag en Ou-Israel), (2) verskillende Bybelse perspektiewe op die verligting van armoede (bv Pentateug, Profete, Psalms, wysheidsliteratuur, Jesus, Paulus, Lukas) en (3) praktiese voorstelle om in die lig van die Bybel armoede daadwerklik te bekamp.

Leier: Prof Eben Scheffler. Eben is dosent in Ou Testament en Bybelse Argeologie aan Unisa.  Sy proefskrif het gehandel oor lyding (onder andere armoede) in die Lukasevangelie.

NAMIDDAG KEUSE-TEMAS (N1)

Uitgebrei

Die volgende temas word Dinsdag en Woensdag (13:45 - 15:15) aangebied. Jy woon dus elke dag ’n ander tema by.  Dui asseblief jou keuse vir elke dag op die inskrywingsvorm aan.  Dui ook ’n derde opsie aan indien jou eerste keuses om een of ander rede nie aangebied word nie.
Keuse-tema N1.1

Leierskap = vrygewigheid!

Geestelike leiers is uitverkoop aan Christus se saak.  Hulle eie toewyding, vrygewigheid en missionere betrokkenheid in die koninkryk van God is magneties.  Hulle wy hulle tyd ruimskoots aan die opbou van navolgers van Jesus wat ’n daadwerklike impak maak deur hulle ruim harte en oop hande vir mense in nood rondom hulle.
Leier: Prof Stephan Joubert.  Stephan is deeltyds betrokke as leierskap konsultant en prediker by die volgende gemeentes: Pierre van Ryneveld Gemeenskapskerk, Moreletapark en Mosaïek.  Hy is die redakteur van ekerk en is deeltyds as Nuwe-Testamentiese dosent betrokke by die Universiteit van Pretoria en Radboud, Universiteit in Nijmegen, Nederland.
Keuse-tema N1.2

Missionêre gemeentes 

– Gemeentes se genesingsreis ... -  
Bykans 200 missionêre gemeentes in Suid-Afrika omhels ’n geloofsonderskeidende reis/proses waarin hul ontdek waarmee God reeds besig is in en rondom hulle en waarop hul gemeentewees behoort te fokus.  Die positiewe gevolge van gemeentes se kultuurverandering, nuwe leierskapsinisiatiewe en groeiende getalle aktiewe lidmate, gee ’n nuwe impetus aan die bediening!

Leier: Dr Gideon Kok.  Gideon is predikant in die NG Gemeente Mondeor, het in Nuwe Testament gepromoveer en is ’n aktiewe fasiliteerder van die Vennootskap van Gestuurde Gemeentes.

Keuse-tema N1.3

Lidmaatbemagtiging

’n Inspirerende gesprek waar lidmate en predikante opnuut hulle gestuurdheid na die wêreld herontdek.  Bemagtig lidmate om hulle Godgegewe roeping met  hul unieke gawes, passie en persoonlike styl in sy koninkryk uit te leef.  Verander gewoontes deur opnuut na God en ander te luister, risiko’s te neem en te fokus.  Ondersteun en motiveer mekaar op die reis van lidmaatbemagtiging.  Praktiese wenke sal ook uitgeruil word.

Leiers: Mevrou Rinel Hugo en Dr Theo Marais.  Rinel is leier van die taakgroep lidmaatbemagtiging van die NG Kerk.  Theo is predikant in die NG Gemeente Constantiakruin. Hy het in Praktiese Teologie gepromoveer.

Keuse-tema N1.4

Kleingroepe? ’n Bedieningsmodel wat verstommende vrugte lewer
In ’n vasgevangde bedieningstruktuur waarin die eise aan die professionele bedienaar al hoër word en buitendien onbybels is, kom waai hierdie vars bries.  Die ontvriesing van ’n tradisionele paradigma asook die behoud van voortgaande momentum word op ’n baie praktiese wyse hanteer.

Leier: Ds Gerrie Doyer.  Gerrie is reeds amper 24 jaar predikant van ’n groot plattelandse gemeente waar verantwoordelike vernuwing gestalte kry.

Keuse-tema N1.5

’n Verrassende "terugkeer" van die uitnodiging tot die benoeming van

God: sistematiese nadenke oor religieuse ervaring.

Op verskillende wyses het ervaring ’n sleutelwoord geword in ons omskrywing van ons verhouding met God en in eietydse teologiese nadenke.  In hierdie lesing word eerstens gewys op die redes waarom dit so belangrik geword het en die verrassende terugkeer van religiositeit wêreldwyd en tweedens watter bepalende dimensies opgesluit is in die ervaringsbegrip. 

Leier: Prof Danie Veldsman.  Danie is dosent in Dogmatiek, Fakulteit Teologie, Universiteit van Pretoria.  Danie het in Dogmatiek gepromoveer.

Keuse-tema N1.6

Hoekom bodder ons nog met weelderige jeugprogramme as ouers die sleutel dra?

Statistiek wil dit hê dat twee uit elke drie kinders wat na belydenisaflegging steeds betrokke is in die kerk, uit huise kom waar geloofsvorming ’n belangrike rol gespeel het.  Hierdie statistiek moet ons beslis in ag neem wanneer ons ons jeugbedieninge beplan.  Kom dink saam oor die uitdagings van ons tyd vir jeugbediening.

Leiers: Di Johan Avenant en Alex Clark.  Johan is leraar van die NG Gemeente The Reeds en tans voorsitter van die Taakspan Kategese van ADGO.  Alex is ’n voormalige jeugleraar en tans verantwoordelik vir die Missionêre Liefdesdiens-bediening van Elarduspark Gemeente.  Hy was vir die laaste 4 jaar betrokke by die Taakspan Kategese van ADGO.

Keuse-tema N1.7

Modernity lost its transcendent foundations, theology lost its credibility: The urgency of integrating modern scientific insights into the worldview of faith and theology

Ever since the Enlightenment, faith and science have been drifting apart.  The thrust of modernity is emancipation, autonomy, mastery and ownership of reality.  Science feeds technology, which feeds commerce, which feeds the consumer culture.  In recent decades rampant rapaciousness has made way for living off debt and credit for pure enjoyment of material goods.  Modernity is leading us towards an ecological-economic catastrophe of unprecedented proportions.  If faith continues to withdraw into its cosy tradition it will remain on the airport while the jet of modernity is roaring away into the blue skies.  The most important task for faith is to integrate valid modern scientific insights into its view of reality or it will have no message for a generation informed by science, technology, commerce and the consumer culture.  The paper will show how big bang cosmology, entropy, emergence, evolution and chaos theory deeply question a literal interpretation of the classical metaphors of the Christian faith such as creation, eschatology, heaven above, resurrection understood as immortality of the soul, etc. and how an appropriate theological approach can integrate these insights without loss of theological substance. 

Leader: Prof Klaus Nürnberger.  Klaus is professor emeritus, Fellow and Senior Research Associate at the University of KwaZulu-Natal.

Keuse-tema N1.8

Die Heilige Gees en ons verbruikersgees: Die gemeente as instrument in kultuurverandering

Vir fisiese oorlewing maar ook geestelike herlewing moet ons leefstyl verander. Gemeentes wat  "God se geskenk aan die wêreld"  (C Burger) is, kan die verbuikerskultuur legitimeer of help transformeer.  Hoe gebruik die Gees ons in hierdie tyd?  Ons deel teologiese-, geesteswetenskaplike- en veral spiritualiteitsperspektiewe (wat as preekstof  bruikbaar is) met mekaar. 

Leier: Dr André van Niekerk. André is gemeenteleraar in Waterkloof, Pretoria.  
NAMIDDAG KEUSE-TEMAS (N2)

Uitgebrei

Die volgende temas word Dinsdag en Woensdag (15:30 – 17:00) aangebied.  Jy woon dus elke dag ’n ander tema by.  Dui asseblief jou keuse vir elke dag op die inskrywingsvorm aan.  Dui ook ’n derde opsie aan indien jou eerste keuses om een of ander rede nie aangebied word nie.

Keuse-tema N2.1

Interkulturele entstof

Interkulturele bediening is nie maar net ’n mode-woord wat beelde van kulturele diversiteit en interaksie oproep nie.  Daar is ’n ander kant, met ’n vlymskerp profetiese dimensie, wat ontwikkel het uit die koloniale en imperiale wêreldgeskiedenis.  Dit is ’n dimensie wat uiters sensitief is vir sisteme met sentripetale kragte wat mense se denke en lewens beheer (bv die beskaafdheid sending van Britse imperialisme).  Soortgelyke kragte is bespeur in die groei van die verbruikerskultuur, wat teer op menslike swakhede, soos hebsug en gierigheid.  Die gevaar is dat hierdie kultuur deur globalisering, soos ’n virus, versprei tot aan die uithoeke van die wêreld.  Die vraag is of interkulturele bediening, en die konteks waarin dit ontwikkel het, ’n moontlike entstof teen hierdie virus kan wees, wat op ’n praktiese manier in plaaslike gemeentes implementeer kan word?

Leier: Dr Mark Rathbone.  Mark is predikant by die NG Gemeente Aasvoëlkop en het in interkulturele hermeneutiek gepromoveer (Universiteit van Stellenbosch, Departement Ou Testament).

Keuse-tema N2.2

Die biomediese revolusie en ’n etiek van verantwoordelikheid
In hierdie lesing sal gehandel word oor die dramatiese ontwikkelinge op die gebied van die biomediese navorsing en praktyk, en die etiese uitdagings wat dit bied.  Die fokus is veral op die nuutste genetiese tegnologieë soos stamselnavorsing en kloning, en die moontlikheid van die genetiese verbetering (“enhancement”) van mense.  ’n Etiek van verantwoordelikheid as breë raamwerk waarbinne eties hieroor gedink moet word, soos mede-geïnspireer deur Jesus, sal ten slotte bespreek word.

Leier: Prof Anton van Niekerk.  Anton is voorsitter van die Departement Filosofie en Direkteur van die Sentrum vir Toegepaste Etiek aan die Universiteit van Stellenbosch.  Hy spesialiseer in biomediese etiek, het uitvoerig daaroor gepubliseer, en dien in leidinggewende hoedanigheid op verskeie etiekkomitees en direksies van organisasies.

Keuse-tema N2.3

Is daar waarde in ’n waarde-gedrewe lewe?
Stephen Covey voer aan dat daar 3 konstante dinge in die lewe is:  Verandering (change) , beginsels (principles)  en die krag van keuse (choice).  In die warboel en chaos van ons moderne, materialistiese bestaan is die belewing dikwels dat die lewenstempo al hoe vinniger word; dat die inligting- en verbruikersontploffing ’n mens eenvoudig oorstroom; dat gesonde en groeiende intieme/werksverhoudings en persoonlike vervulling alles ’n illusie is.  Of is dit?  In die film “As good as it gets”  vra die hoofkarakter (Jack Nicholson) of die lewe regtig net uit ’n roetine van basiese oorlewing bestaan.  Daar moet iets beters wees…  Ons gesels oor die waarde wat waardes in gewone mense se lewens kan speel om ware-noord rigting in ’n chaotiese, deurmekaar, onderstebo wêreld te gee.

Leier: Mev Minnette Dempsey. Minnette het ’n Meestersgraad in persoonlike, interpersoonlike en professionele leierskap.  Tans werk sy as ’n opleidingskontrakteur vir die maatskappy Leadership – The EPL Way, met kliënte soos Standard Bank, Goldfields, Anglo Platinum, Harmony, ens.   Sy verskaf ook persoonlike leierskapopleiding vir sportspanne van die Universiteit van Johannesburg en werk gereeld as kontrakteur vir ’n sportpraktyk, Sportisimo. 

Keuse-tema N2.4

Bereiking van die kerklos lidmaat
Daar is reeds baie gelowiges "buite die kerk".  Wat bedoel ons met kerklos en waarom is mense 'buite'?  Hoe kom hulle weer binne?  Wanneer is iemand 'binne'?  Sommige gemeentes erken dat tot 50% van die lidmate 'buite' is.  Was hulle dan ooit lidmate? Gibbs se navorsing wat onder twee name verskyn het, vertolk iets van hierdie spanning: "In name only" en "Winning them back".  Hoe nou?

Leier: Prof Malan Nel. Malan is direkteur van die Sentrum vir Kontekstuele Bediening.  Malan het in Praktiese Teologie promoveer.

Keuse-tema N2.5

"Hoe de hel durf ons vertel?" 
Is ons dalk nog bossies na die Bosoorlog? 

Om weer te dink en nuut te dink en te praat oor die Grensoorlog moet ons die ingrypende gebeure in ons geskiedenis weer besoek.  Johan skets die historiese konteks van die gebeure wat uiteindelik die agtergrond vorm vir ’n gesprek waarin Willem die vraag vra:  Hoe de hel durf ons vertel?.....

Die Grensoorlog herdink ... vir my 25 jaar later ...

Gedurende 1985 en 1986 was Willem ’n Dienspligkapelaan by 101 Bataljon in Ovambo.  Dit was ’n operasionele eenheid.  Min boeke het so met sy ervarings resoneer as die twee van Gawie Kellerman, Wie de hel het jou vertel? (Tafelberg, 1988) (die inspirasie vir die titel) en Swart Sendelinge (Tafelberg, 1991).  Met terloopse verwysing na die twee boeke dink Willem na oor sy tydjie en ervarings as kapelaan in die oorlog.

Leiers: Prof Willem Boshoff en dr Johan van der Merwe.  Willem is ’n dosent in Ou Testament en Bybelse Argeologie aan Unisa.  Hy is ook deeltyds verbonde aan die NG Gemeente Skuilkrans.  Johan is senior lektor in Kerkgeskiedenis en Kerkreg aan die Fakulteit Teologie, UP en pastorale hulp by die NG Gemeente Pretoria-Garsfontein.

Keuse-tema N2.6

Ma en Pa, ek wil hê en hê en hê en hê...

Die verwagtings wat die verbruikerskultuur by jongmense skep

Vir jongmense is dit baie belangrik om deur hulle vriende “gerespekteer” te word.  Gewoonlik sluit dit in om die regte klere (veral skoene), selfone, ensovoorts te hê, plus nog geld vir drank en ander afhanklikheidsvormende middels.  Ek wil in hierdie lesing praat oor watter verwagtinge jongmense het oor wat hulle as verbruikers toekom en watter voorbeelde hulle van ouer mense oorneem.  Ek sal verwys na moeilike, en selfs misdadige, gedrag wat ontstaan wanneer jongmense nie toegang tot hierdie verbruikersgoedere het nie.  My bronne is jongmense in arm townships – sowel in die stad as op die platteland – asook jongmense in ryk voorstede.  Ten laaste wil ek vra of jongmense die kerk sal toelaat om hulle anders na verbruik te laat kyk.

Leier: Prof Christina Landman.  Christina is ’n navorsingsdirekteur aan die Navorsingsinstituut vir Teologie en Religie by Unisa, met doktorsgrade in Kerkgeskiedenis en Praktiese Teologie.  Sy is ook ’n predikant in die VGK Dullstroom.

Keuse-tema N2.7
Kuns, geloof en die verbruikerskultuur

In kunsuitinge word die ganse werklikheid weerspieël en geïnterpreteer.  Dit help ons om ons wêreld te verken, ons plek daarin te ontdek, en ons houding teenoor die werklikheid te toets.  Kunstenaars lewer ook oor die verbruikerskultuur sterk kommentaar.
Leier: Ds Danie du Toit.  Danie is leraar van die NG Gemeente Waterkloof.

Keuse-tema N2.8
Van my wysie kruisie af?
Oor die o - so - onsoete geloof in Afrikaanse rock
In hierdie musikale - en besprekingsaanbieding deur Christo Lombaard en chrisman baard, word Godsverwysings in Afrikaanse musiek oorsigtelik nagetrek - vanaf 1938 tot vandag.  Die geloofstaal in Afrikaanse populêre musiek, meestal rock-musiek, is soms aanbiddingstaal; soms totaal onvroom.  Wees gewaarsku: kru taal, op sy ergste, word in dié aanbieding gehoor.  Die verrassende: soms lê juis dáárin die mees evangeliese belydenis... 
Leier: Dr Christo Lombaard.  Christo doseer Christelike Spiritualiteit aan Unisa.  Hy is gedoktoreer in die Kommunikasiekunde (Potchefstroom) en in die Ou Testament (UP). chrisman baard is ’n digter-met-kitaar, en deel van die Afrikaanse alternatiewe musiekbeweging.  Sy CD, met die politieke titel "Hou links. Gaan regs verby", het verlede jaar verskyn, met Dagga-Dirk Uys as vervaardiger.
Inskrywingsvorm

